
MINUTI 
 

Id-Disa’ Leġislatura 

 
Laqgħa tal-Kunsill Lokali Birgu 

Numru 33 
 
Il-Kunsill Lokali tal-Birgu ltaqa’ għal din il-laqgħa tad-disa’ leġislatura fil-ħamsa u 
nofs ta’ filgħaxija (5:30pm) nhar it-Tlieta 21 ta’ Lulju 2026. 
 
PREŻENTI: 
 
Is-Sur John Boxall – Sindku 
Is-Sur Jason Portelli – Viċi Sindku 
Is-Sur Ian Barbara– Kunsillier 
Is-Sur Tristan Duncan – Kunsillier 
 
SKUŻATI: 
 
Is-Sinjorina Rianne Cini – Kunsillier 
 
 
UFFIĊJAL PREŻENTI: 
 
Is-Sur Christian Lawrence Raggio Vella – Segretarju Eżekuttiv 

MINUTI 
 
Is-Sindku s-Sur John Boxall, qal it-talba u  ppresedja l-laqgħa.  
 
33.1 Qari ta` Ittri ta` Apoloġija  

33.1.1 Il-kunsilliera s-Sinjorina Rianne Cini talbet li tkun skużata minħabba 
raġunijiet ta’ xogħol. Apoloġija approvata. 
 
33.2 Kunsiderazzjoni u approvazzjoni tal-Minuti tal-Laqgħa Numru 31 

33.2.1 Is-Segretarju Eżekuttiv ressaq għall-approvazzjoni l-Minuti tal-Laqgħa 
Numru 31.  
 
33.2.2 Is-Sindku flimkien mal-kunsilliera preżenti approvaw il-minuti preżentati, 
unanimament. 
 
33.3 Korrispondenza 

33.3.1 Preżentata l-applikazzjoni SPI/SCI/05/2026 Komunitajiet aktar 
b’saħħithom u ta’ Kwalità maħruġa mid-Diviżjoni għall-Gvern Lokali, liema 
applikazzjoni se tiġi sottomessa sabiex isiru mill-ġdid toroq u riġenerazzjoni ta’ 
spazju miftuħ fi Triq il-Ħabs l-Antik, Triq il-Pjazzetta u Triq iċ-Ċentinarju tal-
Parroċċa flimkien ma’ xogħol ieħor fl-istess toroq imsemmija. Is-Sindku flimkien 
mal-kunsilliera preżenti approvaw din l-applikazzjoni flimkien mal-finanzjament 
ta’ 15% (ħmistax fil-mija) tal-ammont mogħti minn din l-iskema mid-diviżjoni, 
mill-fondi tal-kunsill lokali, għal din l-iskema. 
 
33.3.2 Preżentata korrispondenza mibgħuta mill-assoċjazzjoni tal-European 
Network of Holy Week and Easter celebrations dwar il-konferenza tal-
assoċjazzjoni li se ssir fil-Birgu, Malta u li dwarha s-Scientific Committee kien ser 
jiltaqgħa sabiex jiddeċiedi dwar it-tema. 
 
33.3.3 Preżentati tlett ittri mibgħuta mis-Sindku għal talba għal laqgħa mal-
Ministru tal-Kultura, il-Ministru għall-Gvern Lokali u x-Xogħlijiet Pubbliċi u l-
Ministru għall-Infrastruttura, l-Ippjanar u x-Xogħol, rispettivament. 
 
33.3.4 Preżentata korrispondenza mibgħuta mill-Awtorità tal-Ippjanar dwar l-
konferma tal-oġġezzjoni li l-Kunsill Lokali tal-Birgu ressaq għall-applikazzjoni 
PA/03885/26 preżentata minn Heritage Malta għal numru ta’ xogħlijiet madwar 
il-Mużew Marittimu li se jaffettwaw lir-residenti b’mod ġenerali. 

33.3.5 Preżentata korrispondenza mibgħuta minn Fr.John Avellino għal talba ta’ 
permess għall-ikla tal-Kumitat tal-Festa San Lawrenz fil-Pjazza tal-Birgu nhar l-4 
ta’ Awwissu 2026, fejn is-Sindku u l-kunsilliera preżenti ma sabu ebda 
oġġezzjoni, għall-messaġġ tas-Sindku għall-programm tal-festa 2026 u risposta 
dwar id-deċiżjoni tal-kunsill għall-kunċert propost mill-Joy Gospel Singers nhar 
il-Birgu by candlelight fil-Parroċċa ta’ San Lawrenz. 
 
33.3.6 Preżentata korrispondenza mibgħuta mill-assoċjazzjoni COPAM sabiex 
titħallas il-membership fee ta’ €500, għas-sena 2026. Is-Sindku flimkien mal-
kunsilliera preżenti qablu unanimament. 
 
33.3.7 Preżentata korrispondenza mibgħuta mis-Sinjura Veronika Mercieca mir-
Reġjun Port rigward il-proposta ta’ Art in Common sabiex tiġi installata mal-ħitan 
ta’ Cafè Riche wara l-bus stop. Is-Sindku flimkien mal-kunsilliera preżenti qablu 
unanimament. 
 
33.3.8 Preżentata korrispondenza mibgħuta minn Care Malta għan-
nominazzjonijiet ta’ Nazzareno Vassallo Award 2026. Il-kunsillier is-Sur Tristan 
Duncan propona li jkun nominat is-Sindku s-Sur John Boxall. Il-kunsilliera kollha 
preżenti qablu li jiġi nominat is-Sindku s-Sur John Boxall. 
 
33.3.9 Preżentata korrispondenza mibgħuta mis-Sur Mitja Bukovec fejn informa 
lil kunsill dwar l-ewwel konferenza tal-proġett ‘EU Citizens for a Green Future’ li 
se ssir ġewwa Novo Mesto bejn il-21 u t-23 ta’ Settembru 2026. 
 
33.3.10 Preżentata l-korrispondenza mibgħuta mis-Soċjetà Mużikali San 
Lawrenz dwar il-garaxx tal-kunsill f’Fuq tal-Ħawli b’relazzjoni mal-planċier li 
jintrefa fil-garaxx imsemmi. Il-kumitat aċċetta l-proposta tal-kunsill li allura l-
planċier jinħażen fil-garaxx fil-parti li ma tissakkarx sakemm jinstab il-post 
alternattiv. Is-Sindku flimkien mal-kunsilliera preżenti qablu li jsir kuntratt 
imħejji mill-avukat fejn il-post jingħata bla ħlas sa mhux aktar tard mill-31 ta’ 
Lulju 2027. 
 
33.4 Jum il-Birgu 2026 
 
33.4.1 Bħal kull sena, Jum il-Birgu se jkun qed jitfakkar nhar is-7 ta’ Settembru 
b’quddiesa ta’ ringrazzjament fil-Parroċċa u wara ċerimonja fil-Pjazza tal-Birgu 
biswit il-Monument tal-Vitorja. Is-Sindku s-Sur John Boxall propona li Dr Andrew 
Mercieca jagħmel id-diskors tal-okkażjoni.  

Il-kunsilliera preżenti qablu unanimament. Fil-laqgħa li jmiss, għandha tiġi deċiża 
l-persuna għall-Ġieħ il-Birgu 2026 u l-post fejn se jsir ir-riċeviment tal-okkażjoni. 
 
33.4.2 Is-Sindku nforma lill-kunsilliera preżenti li nhar il-Ħamis 3 ta’ Settembru 
2026 se ssir it-tnedija tal-ktieb il-ġdid ippublikat mill-kunsill, fis-6:00pm fil-Berġa 
ta’ Franza. 
 
33.5 Birgufest 2026 
 
33.5.1 Is-Sindku nforma lil kunsilliera li numru ta’ bands diġà jinsabu konfermati 
għall-Birgufest 2026. Ġie propost li l-Pusè jiġi mistieden għal servizz mużikali fil-
Pjazza tal-Birgu s-Sibt 10 ta’ Ottubru. Il-kunsilliera preżenti qablu unanimament. 
Ġiet proposta wkoll li ssir laqgħa mal-Ministru Glenn Bedingfield rigward il-
problema tat-traffiku u s-servizz tal-Pulizija waqt l-attività speċjalment is-Sibt, 
nhar il-Birgu by Candlelight. 
 
33.5.2 Il-Kunsillier Dr Ian Barbara qal li l-edizzjoni tal-Birgufest 2025 kienet 
waħda tajba iżda jeħtieġ li ssir xi ħaġa sabiex ikun hawn aktar xemgħat fit-toroq. 
Is-Sindku propona li ssir laqgħa għall-volontiera wara li jgħaddu l-festi f’Awwissu. 
Intant is-Sindku ressaq il-mistoqsija lill-kunsilliera kollha preżenti għal min se 
jgħin b’mod ġenerali fl-organizazzjoni tal-Birgufest. Is-Sindku qal li ma jistax ikun 
li attività bħal din issir minn persuna waħda. 
 
33.5.3 Il-Kunsillier s-Sur Tristan Duncan qal li għandu jkun hemm koordinament 
sabiex ikun hemm użu aktar tal-fast ferry kif ukoll koordinament aħjar tas-servizz 
tal-Park & Ride għall-attività peress li s-sena l-oħra kien hemm nies li tħallew il-
Birgu ma twasslux lura lejn il-vetturi tagħhom. 
 
33.6 Approvazzjoni tal-Iskedi tal-Pagamenti 
 
33.6.1 Is-Sindku, is-Sur John Boxall ressaq għall-approvazzjoni l-Iskeda tal-
Pagamenti tal-petty cash għax-xahar ta’ Lulju 2026 u l-Iskeda tal-Pagamenti 
Numru 36. Is-Sindku flimkien mal-Kunsilliera preżenti approvaw b’mod unanimu 
l-iskedi preżentati. 
 
33.7 Mistoqsijiet mill-kunsilliera u komunikazzjoni mis-Sindku 
 
33.7.1 Il-Viċi Sindku s-Sur Jason Portelli ressaq l-ilment ta’ bosta residenti dwar 
il-logħob tan-nar li sar fil-Festa ta’ San Ġużepp tal-Kalkara liema nar inħaraq 
minn quddiem il-ġnien il-ġdid li hemm fi Triq il-Piccolo Soccorso. Il-Viċi Sindku 

qal li mis-sena li ġejja, m’għandux jingħata permess għal aktar logħob tan-nar 
għaliex il-murtali kienu qawwija wisq u jiġu mal-livell tar-residenzi tal-Birgu. Is-
Sindku talab biex tinġabar informazzjoni dwar x’tip ta’ nar inħaraq. 
 
33.7.2 Is-Sindku qal li jeħtieġ li l-kunsill jieħu azzjoni u jitneħħa l-arblu bil-
bandiera tal-Kalkara li jinsab fuq il-mina li tagħti għall-istess lokalità li iżda tinsab 
fil-konfini tal-Birgu. B’hekk il-Kunsill Lokali tal-Birgu jkun jista’ jagħmel l-arblu 
tiegħu u jtella’ l-bandiera tal-Birgu. Il-kunsilliera preżenti qablu unanimament 
ma’ din il-proposta. 
 
33.8 Tmiem tal-Laqgħa u data tas-seduta li jmiss. 
 
33.8.1 Il-laqgħa ntemmet fis-sebgħa u nofs ta’ filgħaxija (7:30pm). Il-laqgħa li 
jmiss se ssir nhar l-Erbgħa 19 ta’ Awwissu 2026 fil-5:30pm (fil-ħamsa u nofs) ta’ 
filgħaxija. 
 
 
 
 
 

John Boxall                                                                 Christian Lawrence Raggio Vella 
Sindku                                                                         Segretarju Eżekuttiv 


